MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 5


It-Tlieta, 28 ta’ Ġunju, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fl-10.15 a.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. David Agius; l-Onor. Clayton Bartolo, Ministru għat-Turiżmu;  l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Naomi Cachia (sostituta tal-Onor. Glenn Bedingfield), kienu preżenti.

Kien hemm preżenti wkoll, u ħadu sehem fid-diskussjoni, l-Onor. Mark Anthony Sammut u l-Onor. Justin Schembri.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 4, li saret fil-21 ta’ Ġunju 2022, kienu kkonfermati. 

KORRISPONDENZA

Stedina mill-Awditur Ġenerali għal quddiesa li għandha ssir fil-Kon-Katidral ta’ San Ġwann fis-26 ta’ Lulju 2022, f’għeluq il-25 sena mill-awtonomija tal-Uffiċċju Nazzjonali tal-Verifika. (Dok. 12)

PERMESS LILL-MIDJA

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti.

KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 002)

Il-Kumitat irriżuma mill-21 ta’ Ġunju 2022 l-eżami ta’ dan ir-rapport.

Għal-laqgħa tal-lum ġew imħarrka l-membri tal-Bord tad-Diretturi ta’ Enemalta li kienu preżenti għal-laqgħa li fiha ġie deċiż li jingħata l-kuntratt lill-kumpanija ElectroGas, u ċjoè s-Sur Steve Agius, is-Sinjura Lara Boffa, is-Sur Louis Giordimaina, in-Nutar Charles Mangion u s-Sur Jonathan Scerri.

Il-President tal-Kumitat qal li s-Sinjura Boffa kienet bagħtet tinforma lill-Kumitat li l-avukat tagħha ma kienx se jkun disponibbli llum u għaldaqstant, minħabba d-dritt tagħha li jkollha avukat jakkumpanjaha, il-Kumitat aċċetta li tingħata l-opportunità li tixhed f’laqgħa oħra. (Dok. 13)  Huwa qal ukoll li s-Sur Louis Giordimaina ukoll kien bagħat jinforma lill-Kumitat li ma setax jattendi minħabba mpenji oħra li kellu minn qabel u talab li l-Kumitat jagħtih permess jattendi f’seduta oħra. Il-Kumitat kien laqa’ t-talba tiegħu. (Dok. 14)

Iċ-Chairman enfasizza li l-Kumitat dwar il-Kontijiet Pubbliċi huwa kumitat investigattiv u appella għall-kollaborazzjoni sħiħa min-naħa ta’ min ikun imsejjaħ sabiex jixhed quddiemu. 

Fl-10.22 a.m. in-Nutar Charles Mangion ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu.

Waqt ix-xhieda tiegħu n-Nutar Charles Mangion ġie mitlub joħroġ barra mill-kamra tal-Kumitat għal ftit ħin sakemm il-Membri tal-Kumitat jitolbu kjarifika mingħand l-Awditur Ġenerali fuq punt li tqanqal dwar parti mir-rapport.

Fil-11.43 a.m. l-eżami ta’ dan ir-rapport, u x-xhieda tan-Nutar Charles Mangion, kienu nterrotti u baqgħu aġġornati.

Qabel ġiet aġġornata l-laqgħa ċ-Chairman informa lill-Kumitat li l-Membri tan-naħa tal-Gvern kienu ppreżentaw il-lista tax-xhieda għar-rapport tal-Awditur Ġenerali A review of implementation of Sustainable Development Goal 1 - Malta’s efforts at alleviating poverty, December 2020. (Dok. 15)  

Kien hemm qbil mill-Kumitat li għal laqgħa li jmiss jiġu msejħa sabiex jixhdu s-Sur Mark Musù, Segretarju Permanenti fil-Ministeru għall-Politika Soċjali u d-Drittijiet tat-Tfal, u s-Sur Matthew Vella, Segretarju Permanenti fil-Ministeru għall-Edukazzjoni.

Fil-11.47 a.m. il-Kumitat aġġorna għal nhar it-Tlieta, 5 ta’ Lulju 2022, fis-2.00 p.m. 

